
GOUVENE CUOMO ANONSE REZILTA JEFO POU RANFOSMAN SEKIRITE
PYETON YO

Ajans Lapolis yo Atravé Eta a Te Bay 1,285 Tiké ak 1,416 Avétisman

Gouvéené Andrew M. Cuomo te anonse jodi a ke ajans lapolis yo atrave Eta New York te
bay chofe ak pyeton yo 1,285 tike ak 1,416 avétisman, kom rezilta yon kanpay
ranfosman sekirite pou pyeton yo. Perydd ranfosman te soti depi 20 Jen pou rive 3 Jiye,
kom yon pati nan yon inisyativ global $110 milyon dola pou sekirite pyeton yo.

“Jefd sa ki ap fét a plizyé nivo, ap etabli nouvo estanda yo ki pral ede otowout nou yo
vin pi sekirize pou otomobilis yo menm jan ak pyeton yo”, se sa Gouvéne Cuomo te
deklare. “Mwen salye ajans fos de 106d lapolis yo ki nan 26 konte sa yo poutét patenarya
yo avék nou nan inisyativ enpotan sa, ak pou vijilans pémanan ak travay san relach yo
pou pwoteje tout Nouyoke yo.”

Pandan kanpay ki dire de semen sa, ki te finanse pa sibvansyon Komite Sekirite Trafik
Gouvéneé an yo, ajans lapolis lokal ki nan 26 kominote yo ki atrave Rejyon No New York
ak Long Island, yo te fé patwouy nan korido pyetonal ki gen anpil sikilasyon yo, bay biyé
avetisman, tiké ak ti kat konsey enfomatif bay ni otomobilis yo, ni pyeton yo, ke yo te
kenbe nan vyole lalwa.

Lapolis te bay 1,416 avétisman bay alafwa otomobilis ak pyeton yo, epi yo te bay 520
tike pou enfraksyon ki gen rapo ak sekirite pyeton yo, ak 765 tike pou I0t enfraksyon yo.
Lapolis te bay pyeton ak otomobilis yo enfomasyon tou, atravé Depatman Lapolis Konte
Suffolk ki t'ap bay 3,000 ti kat enfomasyon pou sekirite pyeton yo, epi Depatman Lapolis
Buffalo te bay 1,500 ti kat pandan peryod de (2) semén lan.

Kanpay edikasyon sekirite an te fokalize sou mesaj “Weé! Yo Weé'w!” (“See! Be Seen!”)
pou atansyon chofe ak pyeton yo.

Matthew J. Driscoll, ki se Komisé Depatman Transpo Eta New York, te deklare,
“Nou ap angaje nou pou nou fé tout sa nou kapab pou nou amelyore sekirite wout yo —
espesyalman pou pyeton yo, ki se itilizaté ki pi vilnerab nou yo — men nou pa ka fe li
poukont nou. Nan kondwi jefd pou ranfose lwa sekirite pyeton yo, Gouvéné Cuomo ap
ede transfome katye nou yo pou vin de kominote kote moun ka mache, epi amelyore
kalite lavi tout Nouyoke yo.”



Perydd ranfosman fé pati yon kanpay pou abode yon fason pwoaktif pwoblem sekirite ki
repann yo, gras a Twa E yo — (ki pou Engineering, Enforcement and Education) jeni,
ransfosman ak edikasyon. Inisyativ sa, ke y’ap mete sou pye an kolaborasyon ak
Depatman Transpo Eta a, Komite Sekirite Trafik Gouvene an ak Depatman Sante Eta a,
te gen ladan’l kreyasyon Plan Aksyon an pwofondé pou Sekikite Pyeton yo. Analiz
enfomasyon te montre ke gen anviwon 300 pyeton ki mouri ak 15,000 lot ki blese chak
ane nan Eta New York akoz veyikil a moté yo.

Apwaoch plizye ajans ki pou amelyore sekirite pyeton yo ekzije sa nou pral site la yo:
¢ DOT pral travay pou minimize risk aksidan pyeton yo nan mete sou pye mezi
prekosyon ki a yon pri abodab pou 2,000 twotwa pyeton ki pa gen fe sikilasyon,
ak 2,400 enteseksyon ki gen fe sikilasyon yo.
¢ GTSC pral edike fos de lod lapolis yo epi 6ganize seminé ranfosman lwa pou
sekirite pyeton chak ane.
¢ DOH pral devlope anons piblik, angaje direksyon sekirite trafik lokal yo, lekol yo
ak ot anko pou sansibilizasyon piblik lan, epi bay fomasyon pou 6ganizasyon
sekirite yo.

Terri Egan, ki se Komisé Depite Ekzekitif Depatman Eta New York pou Veyikil a
Moteé yo, epi Prezidan GTSC an Aksyon te deklare, “Pyeton ak otomobilis yo dwe
travay ansanm pou bese risk yo epi redwi aksidan sou wout New York yo, ki se rezon ki
fe ke kanpay sa ke Gouvenée Cuomo te lanse a, li vital anpil pou jefo sekirite trafik nou
yo. Nan travay ansanm, n’ap atire atansyon sou danje ki genyen pou pyeton yo, pandan
n’ap pwomouvwa pratik jeni sono, edikasyon ak ranfosman yo. Nou ekzote tout itilizaté
wout yo pou yo pataje wout yo ak koutwazi epi sekirite nan panse yo.”

Komisyone Sante nan eta New York, Dokte Howard Zucker te deklare, “Depatman
Sante te toujou ankouraje Nouyoke yo pou yo mache pi plis, kom yon mwayen pou
amelyore sante yo epi evite maladi kwonik. Men si nou vle abitid sa kontinye, li
absoliman esansyel pou nou pwoteje pyeton nou yo kont konpotman moun ki enpridan
sou wout yo. Nou vle pou wout nou yo sekirize pou tout itilizaté yo.”

Pou plis enfomasyon, vizite nouvo sitweb sekirite pyeton Gouvene Cuomo an nan:
www.ny.gov/pedsafety. Li bay yon apési sou plan sekirite pyeton an, li bay ekzanp
amelyorasyon sekirite sou otowout yo ki kapab amelyore sekirite pyeton yo, ak konsey
pou ka sikile an tout sekirite sou wout yo antan ke yon pyeton.

Swiv New York State DOT sou Twitter: @NYSDOT. Jwenn nou sou Facebook nan
facebook.com/NYSDOT.

